
Bosna i Hercegovina
Federacija Bosne i Hercegovine
Hercegovačko-neretvanski kanton
S K U P Š T I N A
Broj: 02-01-XXIII-082/17
Mostar, 28.02.2017. godine

IZVOD IZ ZAPISNIKA
sa Dvadeset treće (XXIII) sjednice Skupštine

Hercegovačko-neretvanskog kantona

Sjednica je održana dana 28.02.2017. godine u sali Skupštine Hercegovačko-neretvanskog
kantona u Mostaru sa početkom rada u 11:00 sati.

Sjednicu je otvorio Šerif Špago, predsjedavajući Skupštine Hercegovačko-neretvanskog
kantona i pozdravio prisutne.

Sekretar Skupštine, Željka Čule,  obavila je prozivku.
Prisutni: Stana Burić, Osman Ćatić, Ramiz Fajić, Luka Faletar, Zoran Krešić, Zijat

Mušić, Ante Pavličević, Andrea Pehar, Davor Pehar, Đuro Prkačin, Dario Pušić, Ivona Raguž,
Zoran Raič, Vesna Saradžić, Elmir Šator, Amir Šelo, Ajman Šoše, Šerif Špago, Ana-Marija
Tadić-Jakovljević, Drago Tule, Adnan Velagić, Amer Zagorčić, Aner Žuljević.

Odsutni: Boris Bošnjak, Ilija Cvitanović, Zlatko Hadžiomerović, Anel Kljako, Tomislav
Martinović, Osman Macić, Mesud Džajić (Zlatko Hadžiomerović i Anel Kljako su obavijestili
predsjedavajućeg da ne mogu prisustvovati današnjoj sjednici).

Konstatovano je da je na sjednici prisutno 23 poslanika, te da postoji kvorum za rad i
punovažno odlučivanje.

Prisutni po pozivu: predstavnici Vlade, predstavnici međunarodnih organizacija i
predstavnici sredstava javnog informisanja.

Sjednica je javna, snimana je i snimci su sastavni dio ovog Izvoda iz zapisnika.
Predsjedavajući Skupštine obavijestio je poslanike da je u materijalima dostavljen

prijedlog dnevnog reda koji je utvrdio Kolegij Skupštine i to:
1. Poslanička pitanja,
2. Program rada Skupštine HNK za 2017. godinu,
3. Program rada Vlade HNK za 2017. godinu,
4. Nacrt Zakona o zaštiti od buke,
5. Mišljenje na prednacrt Zakona o mirnom rješavanju radnih sporova F BiH,
6. Mišljenje na Federalni nacrt Zakona o izmjenama i dopunama Zakona o radu.
Otvorena je rasprava.
Aner Žuljević je predložio da se tačka 6. skine sa dnevnog reda. U svom izlaganju

Žuljević je pojasnio da ova tačka u ovoj formi više nema osnove da bude na Skupštini kantona s
obzirom da su delegati u Domu naroda dobili pismo Vlade F BiH u kojemu povlači Nacrt



Zakona o radu iz parlamentarne procedure i umjesto njega dostavlja Prijedlog Zakona o
izmjenama Zakona o radu u skraćenom postupku.

Predsjedavajući Šerif Špago je obavijestio poslanike da je Mišljenje na Federalni nacrt
Zakona o izmjenama i dopunama Zakona o radu tražilo Federalno Ministarstvo rada i socijalne
zaštite, i da je Vlada HNK već dostavila Zaključak sa mišljenjem.

Drugih primjedbi i prijedloga nije bilo.
Obavljeno je glasanje o prijedlogu poslanika Anera Žuljevića.
Nakon glasanja konstatovano je da je za prijedlog glasalo 14 poslanika, od 23 prisutnih,

te da je prijedlog da se tačka 6. „Mišljenje na Federalni nacrt Zakona o izmjenama i dopunama
Zakona o radu“ skine sa dnevnog reda, dobio potrebnu većinu.

Obavljeno je glasanje o predlaženom dnevnom redu za današnju sjednicu Skupštine:
1. Poslanička pitanja,
2. Program rada Skupštine HNK za 2017. godinu,
3. Program rada Vlade HNK za 2017. godinu,
4. Nacrt Zakona  o zaštiti od buke,
5. Mišljenje na prednacrt Zakona o mirnom rješavanju radnih sporova F BiH.
Nakon glasanja konstatovano je da je jednoglasno usvojen slijedeći:

Dnevni red
1. Poslanička pitanja,
2. Program rada Skupštine HNK za 2017. godinu;
3. Program rada Vlade HNK za 2017. godinu;
4. Nacrt Zakona  o zaštiti od buke;
5. Mišljenje na prednacrt Zakona o mirnom rješavanju radnih sporova F BiH.

Sjednici su pristupili: Tomislav Martinović, Osman Macić i Mesud Džajić, te je
konstatovano da je na sjednici prisutno 26 poslanika.

Prije prelaska na raspravu po tačkama dnevnog reda, Predsjedavajući je izvijestio
poslanike da su u materijalima dostavljeni izvodi iz zapisnika sa 22. redovne sjednice, te sa 3, 4.
i 5. vanredne sjednice Skupštine.

Otvorena je rasprava.
Đuro Prkačin ukazao je na primjedbu, da u Izvodu iz zapisnika sa 4. vanredne sjednice

Skupštine stoji: „Đuro Prkačin - odsutan, a iz pojedinačnog izglasavanja po amandmanima stoji:
Đuro Prkačin suzdržan.“

Obavljeno je glasanje o izvodima iz zapisnika uz tehničku ispravku da je na 4. vanrednoj
sjednici bio prisutan i gosp. Đuro Prkačin.

Nakon glasanja, konsatovano je da su izvodi iz zapisnika sa 22. (redovne) sjednice
Skupštine, sa 3. (vanredne) sjednice  4. (vanredne) sjednice i sa 5. (vanredne) sjednice Skupštine
jednoglasno usvojeni.



AD1. Poslanička pitanja

Elmir Šator
Pitanje se odnosi na Vladu ili na premijera Vlade HNK-a, a glasi: „zašto ne postoji

kontinuitet u zabrani zapošljavanja državnih službenika i namještenika u ministarstva i druge
organe uprave, te zaposlenika u ustanovama i drugim institucijama koje se finansiraju iz Budžeta
HNK-a i iz vanbudžetskih fondova HNK-a, odnosno zašto je jedna odluka vrijedila od 01.10. do
31.12. prethodne godine, a potom je 17.01.2017. donesena nova odluka za period od rečenog,
dakle od 17.01., do 31.03.2017. godine, što se desilo u vrijeme od 01.01. do 16.01.2017. godine i
koliko je ljudi zaposleno u tom periodu u gore navedene strukture?

Adnan Velagić
Uputio je inicijativu. S obzirom da je Vlada HNK-a u budžetu posebnu pažnju stavila na

razvoj turizma u našem kantonu, dajem inicijativu da se prije ljetne turističke sezone pokrenu
radovi na sanaciji, dogradnji, asfaltiranju i proširenju postojeće putne komunikacije na
relacijama: preko Svitave prema Neumu i od Konjica prema Boračkom jezeru.

Stana Burić
Ja ću iznijet dvije svoje inicijative. Prvo ću se zahvalit i čestitat ministarstvu unutarnjih

poslova i premijeru i ministru na uspješno provedenoj akciji hapšenja kriminalaca, znači krenuli
smo s mrtve točke, čestitam još jednom i zahvaljujem se zato što je i u Ravnom napravljeno
pozitivnih pomaka, od otvaranja CIPS-a, opremanja policijske stanice, sa opremom, to su dva
vozila, ali mi smo i dalje u problemu, u problemu smo sad, na terenu Općine Ravno ostaje jedan
policajac, ne znam smijemo li javno iznositi jer zbog najezde imigranata sa istoka preko Crne
Gore, nove rute i DGS je povučen sa terena Općine Ravno. Znači ima ih tu, budu vrlo kratko i
odlaze na granicu sa Crnom Gorom i stvarno apeliram da se iznađe jedan politički kompromis da
se završi ova agonija sa policijom u Ravnom.

Druga inicijativa moja se odnosi na gospodarstvo. Ja poštujem svakoga ko radi i ulaže, ali
me zabrinjavaju potezi ovih velikih tržnih centara, vidim sad da je to i u svijetu, znači ti ljudi, ti
kapitalisti, zapravo ja ću ih nazvat robovlasnici, otvorili su na našem području velike tržne
centre, ima tu i naših ljudi, kroz te tržne centre prolazi svakojaka hrana, prolazi roba koja nije ni
viđena na carini, rezultat takve trgovine i takvih njihovih povlastica jest pražnjenje naših
prostora, znači naši ljudi odlaze trbuhom za kruhom dok nam ovi prazne skladišta iz Europe i
dobivaju za to naknadu i dilaju tu robu u ovu državu. Davno je rat prošao, znači ovdje je mirna
situacija, ljudi ne bježe od nemira, nego bježe od gladi. Moja inicijativa jest da se tim velikim
trgovačkim lancima, uvoznicima, jer mi ni uvoznike ne možemo kontrolirat, takvi smo kakvi
smo, na granici za 100 maraka se svašta napravi, znači da se na njihov prihod, ne na njihovu
dobit, dobit će oni sakrit, da se na njihov prihod stavi nekakav porez, ali to predlažem
sposobnijim ljudima, od sebe i pametnijim, da nam to ne padne na Ustavnom sudu. To je moja
inicijativa.

Aner Žuljević
Prvo pitanje ide prema Vladi.
Koliko je od početka mandata ove Vlade kupljeno novih auta, koji tip vozila, za koga i sa

koje budžetske stavke su ta vozila konkretno plaćena?



Drugo pitanje je, koliko na nivou Vlade kantona i resornih ministarstava imamo
formiranih komisija, po kojoj osnovi su te komisije formirane i koliko su plaćene svaka
pojedinačno?

Vesna Saradžić
Upućujem jednu inicijativu za poduzimanje mjera u cilju rješavanja prijevoza

srednjoškolaca na relaciji Glavatičevo-Konjic. Naime, godinama je prisutan problem prijevoza
srednjoškolaca sa područja Glavatičeva u Opštini Konjic, tačnije od 11.-og mjeseca 2011. godine
kada prijevoznik i zvanično prestaje sa radom. Mještani su se obraćali ministarstvu prometa i
komunikacija, tačnije odjeljenju za inspekcijske poslove ovdje u HNK-a, ministarstvu
obrazovanja, ministarstvu finansija i Vladi HNK-a, nažalost sluha nije bilo da se ovo riješi i
posljedice su itekako vidljive, trenutno roditelji privatnim kolima voze dva učenika i još bi dva
mogla vozariti, ostali učenici su upisani u školu u Sarajevu i Mostaru zbog izostanka prijevoza
do Konjica, Glavatičevo je udaljeno od Konjica 30 kilometara, dvoje učenika nije upisano uopšte
u srednju školu, roditelji nemaju primanja i zaista im to ne mogu priuštiti, dvije porodice su se
iselile u Mostar i Konjic prelaskom djece u srednju školu, jedna porodica se odselila u Konjic i
ponovo vratila po završetku školovanja njihove djece, a jedno dijete je ispisano iz srednje škole u
nedostatku prijevoza. Mjesna zajednica Glavatičevo ima 711 stanovnika i naslanja se na mjesnu
zajednicu Bjelimići koja ima 516 stanovnika. Sve što se dešavalo do 2011. godine do danas ne
može se ispraviti i mještani ovog kraja najbolje znaju kako su se nosili sa ovim novonastalim
životnim problemom. S obzirom da trenutno desetero djece pohađa završni razred u Osnovnoj
školi Glavatičevo ja ovim putem apelujem na resorno ministarstvo i na Vladu HNK-a da
pomognu ovim porodicama i zaustave njihovo eventualno preseljenje u druge gradove, uz vrlo
bitnu činjenicu da se radi o povratničkoj populaciji.

Zijat Mušić
Ja ću se osvrnuti ponovo na ono, mislim da ovo treba da služi, ova poslanička pitanja i da

se izjasnimo i o prethodno postavljenim pitanjima, dali smo zadovoljni i dali ih treba ponavljati,
pa ću ja biti uporan na nekim pitanjima koja postavljam već duži period. Pitanje koje sam
postavljao već, ja mislim da je sad skoro godinu dana ili 9 mjeseci, a to je ministarstvu za
boračka pitanja oko registra primanja iz boračkog registra, pa sam dobio nekoliko dosad
odgovora, evo najnoviji kaže, mišljenje, informacija ili kako kaže, da je ministarstvo pristupilo
izradi navedenog registra te da je isti izrađen u zadnom roku od 90 dana, i onda dole ponovo
pozivanje na pristup informaciji, ja razumijem ministra sve, ali ja sam ipak poslanik ove
Skupštine i mislim da meni kao poslaniku ako neko već ima uvid tamo, može se dostavit, ako je
izgrađen registar da mi se dostavi registar koji ste vi izradili. Kako ćete vi, ako mi čekali i dok
izmijenimo zakon o pristupu informacijama mislim da neću dok sam u ovom mandatu dobiti taj
registar, a zaista me interesuje i neću odustat od ovog pitanja sve dok, mislim da je osnovni
problem svih problema u toj kategoriji, a ima ih dosta, ovaj registar koji uporno, uporno ne
možemo da dobijemo, evo ni na kantonalnom, a ovakvi isti odgovori su i sa federalnog nivoa, pa
ću ja to danas ponovit da ministar, s kim se treba konsultovat, imamo tamo mi u Vladi to neko
zakonodavstvo, dali poslaničko pitanje, dali dostava informacija, ja ne tražim nikakve matične
brojeve, tražim ime i prezime, ime oca, kao što je svugdje i da se dostavi taj registar, ako možete
ispustiti te matične brojeve ono što je zabranjeno, da mi dostavite, da mi dostavite taj registar,
evo vidim da je konačno urađen po ovoj informaciji koju imam od ministarstva. Znači ovo je
odgovor na moje postavljeno pitanje i ponovo tražim da mi se kao poslaniku dostavi registar bez



matičnih brojeva, znači matične brojeve zacrnite, a ostalo možete dostaviti na traženo poslaničko
pitanje.
Drugo moje poslaničko pitanje, bilo je vrlo jasno i precizno, ja ću ga ponoviti. „Molim da mi
dostavite sva rješenja koja ste donijeli o preraspodjeli sredstava na proračunskim stavkama svih
proračunskih korisnika. Također tražim da mi se analitički navede utrošak tih sredstava za
svakog proračunskog korisnika, odnosno po svakom rješenju koje ste donijeli.“ I ovdje sam
dobio od 80%, 90% ministarstava prihvatljiv odgovor, i onda je odluka ili kopirana iz Službenih
novina ili je obrazložena odluka, ali dobio sam i ovakav odgovor, samo su mi pobrojane 44,
koliko ja znam, vidite odluke, i ovo je odgovor na moje poslaničko pitanje, mislim da ne
prozivam posebno ministra, ali ovaj odgovor nije to što je traženo u poslaničkom pitanju, ja
nemam službe, nemam administraciju kao poslanik i ako su mi poslate ove odluke onda je ta ista
služba iz tog ministarstva mogla da ove odluke kopira kao što su to uradili neki drugi ministri
kojima trebam čestitat što su onako uradili, znači donijeli su odluke, iskopirali su ih i ja sad
imam uvid, a ovo što se dostavlja ovo je ono „ma šta bi ja ili koga, znaš nek se on snalazi“, a
ubuduće ću imena prozivat, a prozivat ću imena ministara koji ovo rade. Ovo nije odgovor samo
meni, nego odgovor i dobiju svi poslanici, ako su zadovoljni ostali ja ću bit uporan dok ne
dobijem sve te, ja imam razlog zašto tražim to. Ovdje smo mi, Vlada i Skupština, stranke su bile
stranke dok se imenovale ministre, poslije toga ide da radimo, svi radimo za, tako smo rekli, za
građane ovog kantona, tako se bar kaže.

Ovo su dva pitanja koja ponovo ponavljam, da mi na ovo drugo oni koji nisu odgovorili
odgovore kako treba, a na ovo prvo ministre za boračka pitanja molim vas da nađete način da
ako ste ga već uradili da konačno dostavite taj registar kako bi mogli raditi na nekim daljim
koracima u toj oblasti, mislim da nam je to ovako prioritet u nekom vremenu.

I danas ću postaviti dva nova pitanja.
Ja sam već 6 godina u ovoj kantonalnoj skupštini, znam i kad sam prije 6 godina dostavio

da su sredstva za dodjelu stipendija našim studentima bila negdje oko 600 i nešto hiljada maraka,
sad su ona 1.800.000 KM, mislim da treba biti i više, ali ću danas jasno biti precizan, ne znam
kuda više ta sredstva idu i kome, pa ću ministru za obrazovanje postaviti jasno poslaničko
pitanje, da mi se dostave imena i prezimena svih dosad korisnika, pošto smo završili tu, svih onih
koji koriste stipendije i subvencije, znači ime i prezime, ne da dobijem odgovor ima 1.480, nego
ime i prezime jednih i drugih, ako smo to mi radili preko javnih poziva onda da ne bude ponovo
odgovor „ne mogu vam ja dostavit radi zakona o zaštiti pristupa informacijama“, kojih
informacija ako smo to imali javni poziv i imena se tamo znaju, mene interesuje da se znaju sva
imena korisnika ovih stipendija i subvencija. To je jedno pitanje.

I drugo pitanje. Gospodine premijeru negdje u januaru mjesecu gledao sam vaš intervju
na Naša TV-e, odličan, taman gledam sat vremena, kontam sad ću premijera zovnut i čestitat
kako je sve poredao stvari u ovom kantonu izuzetno dobro i onda u zadnjih 5 minuta nisam vas
mogao zovnut a danas vam moram postavit pitanje, kažete vi tamo „da ste konačno ili se to
pravdate politički, konačno ste u budžetu riješili finansiranje HAZU-a“, pa ja kontam ja ne znam
to, postavljao sam jednom pitanje, nisam vidio u budžetu pa vas pitam da mi odgovorite jeste li
vi kroz ovaj budžet kao kantonalna vlada riješili finansiranje Hrvatske akademije znanosti u
umjetnosti, jer to ste rekli 5 minuta pred kraj emisije, imam ja snimak, ja ću vam ga pokazat, a vi
ćete mi odgovorit.

AD 2. Program rada Skupštine HNK za 2017. godinu
Obrazloženje je dao predsjedavajući Skupštine Šerif Špago.



Otvorena je rasprava.
U raspravi su učestvovali: Amer Zagorčić, Vesna Saradžić, Đuro Prkačin, Aner Žuljević,

Stana Burić i Luka Faletar.
S obzirom na iznesene primjedbe, predsjedavajući je predložio da Kolegij Skupštine za

narednu sjednicu pripremi prečišćen tekst Programa rada Skupštine, uz usaglašavanje sa
Programom rada Vlade.

AD 3. Program rada Vlade HNK za 2017.godinu
U ime predlagača obrazloženje je dao predjsednik Vlade HNK dr.sc Nevenko Herceg i

predložio određene dopune u dijelu Programa rada Ministarsva unutrašnjih poslova, Ministarstva
financija i Ministarstva poljoprivrede, vodoprivrede i šumarstva.

Otvorena je rasprava.
U raspravi su učevstvovali: Amer Zagorčić, Stana Burić i Aner Žuljević.

Predsjadavujući Skupštine je predložio sljedeći zaključak:
1. Program rada Vlade HNK za 2017. godinu predstavlja osnov za rad Skupštine HNK u

dijelu koji se odnosi na zakonodavnu aktivnost i mjere iz nadležnosti Skupštine HNK, a do
donošenja Programa rada Skupštine HNK za 2017. godinu.

2. Zaključak stupa na snagu danom donošenja i objavit će se u Službenim novinama
HNK.

Isto tako, Predsjedavajući je predložio da se donese sljedeći zaključak:
1. Prijedlozi izneseni od poslanika na sjednici Skupštine dostavit će se Vladi HNK

kako bi iste uzela u razmatranje pri izradi mjesečnih planova rada Vlade,
2. Zaključak stupa na snagu danom donošenja i objavit će se u Službenim novinama

HNK.

Obavljeno je glasanje o Odluci o usvajanju Programa rada Vlade u čiji sastav ulaze
dopune po prijedlogu predsjednika Vlade.

Nakon glasanja konstatovano je da je većinom glasova uz 3 protiv i 3 suzdržana glasa
usvojena Odluka o usvajanju Programa rada Vlade HNK za 2017. godinu.

Obavljeno je glasanje o predloženom  prvom zaključku.
Nakon glasanja konstatovano je da je većinom glasova uz 3 protiv i 2 suzdržana glasa

usvojen sljedeći zaključak:
1. Prijedlozi izneseni od poslanika na sjednici Skupštine dostavit će se Vladi HNK, kako

bi iste uzela u razmatranje pri izradi mjesečnih planova rada Vlade HNK.
2. Zaključak stupa na snagu danom donošenja i objavit će se u Službenim novinama

HNK.

Obavljeno je glasanje o predloženom drugom zaključku.
Nakon glasanja konstatovano je da je većinom glasova uz 3 protiv i 2 suzdržana glasa

usvojen sljedeći zaključak:
1. Program rada Vlade HNK za 2017. godinu predstavlja osnov za rad Skupštine HNK u

dijelu koji se odnosi na zakonodavne aktivnosti i mjere iz nadležnosti Skupštine HNK, a do
donošenja Programa rada Skupštine HNK za 2017. godinu.



2. Zaključak stupa na snagu danom donošenja i objavit će se u Službenim novinama
HNK.

AD 4. Nacrt zakona o zaštiti od buke
U ime predlagača obrazloženje je dao pomoćnik ministra trgovine, turizma i zaštite

okoliša Zejnil Trešnjo.
Otvorena je rasprava.
U raspravi su učevstvovali: Amer Zagorčić, Vesna Saradžić, Davor Pehar, Zoran Krešić i

Šerif Špago.
Nakon rasprave predložen je sljedeći zaključak:
1. Prihvata se Nacrt zakona o zaštiti od buke kao dobra osnova za izradu prijedloga

zakona.
Primjedbe, prijedlozi i mišljenja na nacrt zakona izneseni na sjednici Skupštine HNK
dostavit će se Vladi HNK na razmatranje.

2. Ostavlja se rok od 10 dana da poslanici dostave dodatne prijedloge u pisanom obliku;
3. Zaključak stupa na snagu danom donošenja i objavit će se u Službenim novinama

HNK.
Obavljeno je glasanje.
Nakon glasanja konstatovano je da je zaključak jednoglasno usvojen.

AD 5. Mišljenje na prednacrt Zakona o mirnom rješavanju radnih sporova F BiH
U ime predlagača obrazloženje je dao Antonio Vujica, pomoćnik ministra za sektor rada.
Otvorena je rasprava.
U raspravi su učestvovali: Drago Tule, Amir Šelo i Tomislav Martinović.
Nakon rasprave predložen je sljedeći zaključak:
1. Skupština HNK prihvata zaključak Vlade HNK broj 01-1-02-109/17 od 17.01.2017.

godine na prednacrt federalnog Zakona o mirnom rješavanju radnih sporova.
2. Zaključak iz tačke 1 čini sastavni dio ovog zaključka.
3. Ovaj zaključak će se dostavit Federalnom ministarstvu rada i socijalne politike.
4. Zaključak stupa na snagu danom donošenja i objavit će se Službenim novinama HNK.
Obavljeno je glasanje.
Nakon glasanja konstatovano je da je uz 3 glasa protiv, većinom glasova usvojen

zaključak.

Sjednica je završena u 15:00 sati.

Zapisničar                                                                                             Predsjedavajući



Dario Topić Šerif Špago

Bosna i Hercegovina
Federacija Bosne i Hercegovine
Hercegovačko-neretvanska županija-kanton
S K U P Š T I N A
Broj: 02-01-XXIII-082/17
Mostar, 28.02.2017. godine

IZVOD IZ ZAPISNIKA
sa Dvadeset treće (XXIII) sjednice Skupštine
Hercegovačko-neretvanske županije-kantona

Sjednica je održana dana 28.02.2017. godine u dvorani Skupštine Hercegovačko-
neretvanske županije-kantona u Mostaru sa početkom rada u 11:00 sati.

Sjednicu je otvorio Šerif Špago, predsjedavajući Skupštine Hercegovačko-neretvanske
županije-kantona i pozdravio nazočne.

Tajnik Skupštine, Željka Čule,  obavila je prozivku.
Nazočni: Stana Burić, Osman Ćatić, Ramiz Fajić, Luka Faletar, Zoran Krešić, Zijat

Mušić, Ante Pavličević, Andrea Pehar, Davor Pehar, Đuro Prkačin, Dario Pušić, Ivona Raguž,
Zoran Raič, Vesna Saradžić, Elmir Šator, Amir Šelo, Ajman Šoše, Šerif Špago, Ana-Marija
Tadić-Jakovljević, Drago Tule, Adnan Velagić, Amer Zagorčić, Aner Žuljević.

Izočni: Boris Bošnjak, Ilija Cvitanović, Zlatko Hadžiomerović, Anel Kljako, Tomislav
Martinović, Osman Macić, Mesud Džajić (Zlatko Hadžiomerović i Anel Kljako su obavijestili
predsjedavajućeg da ne mogu prisustvovati današnjoj sjednici).

Konstatirano je da je na sjednici nazočno 23 zastupnika, te da postoji kvorum za rad i
punovažno odlučivanje.

Nazočni po pozivu: predstavnici Vlade, predstavnici međunarodnih organizacija i
predstavnici sredstava javnog informiranja.

Sjednica je javna, snimana je i snimci su sastavni dio ovog Izvoda iz zapisnika.
Predsjedavajući Skupštine obavijestio je zastupnike da je u materijalima dostavljen

prijedlog dnevnog reda koji je utvrdio Kolegij Skupštine i to:
1. Zastupnička pitanja,
2. Program rada Skupštine HNŽ/K za 2017. godinu,
3. Program rada Vlade HNŽ/K za 2017. godinu,



4. Nacrt Zakona o zaštiti od buke,
5. Mišljenje na prednacrt Zakona o mirnom rješavanju radnih sporova F BiH,
6. Mišljenje na Federalni nacrt Zakona o izmjenama i dopunama Zakona o radu.
Otvorena je rasprava.
Aner Žuljević je predložio da se točka 6. skine sa dnevnog reda. U svom izlaganju

Žuljević je pojasnio da ova točka u ovoj formi više nema osnove da bude na Skupštini županije s
obzirom da su delegati u Domu naroda dobili pismo Vlade F BiH u kojemu povlači Nacrt
Zakona o radu iz parlamentarne procedure i umjesto njega dostavlja Prijedlog Zakona o
izmjenama Zakona o radu u skraćenom postupku.

Predsjedavajući Šerif Špago je obavijestio zastupnike da je Mišljenje na Federalni nacrt
Zakona o izmjenama i dopunama Zakona o radu tražilo Federalno Ministarstvo rada i socijalne
zaštite, i da je Vlada HNŽ/K već dostavila Zaključak sa mišljenjem.

Drugih primjedbi i prijedloga nije bilo.
Obavljeno je glasanje o prijedlogu zastupnika Anera Žuljevića.
Nakon glasanja konstatirano je da je za prijedlog glasalo 14 zastupnika, od 23 nazočnih,

te da je prijedlog da se točka 6. „Mišljenje na Federalni nacrt Zakona o izmjenama i dopunama
Zakona o radu“ skine sa dnevnog reda, dobio potrebnu većinu.

Obavljeno je glasovanje o predlaženom dnevnom redu za današnju sjednicu Skupštine:
1. Zastupnička pitanja,
2. Program rada Skupštine HNŽ/K za 2017. godinu,
3. Program rada Vlade HNŽ/K za 2017. godinu,
4. Nacrt Zakona  o zaštiti od buke,
5. Mišljenje na prednacrt Zakona o mirnom rješavanju radnih sporova F BiH.

Nakon glasovanja konstatirano je da je jednoglasno usvojen slijedeći:

Dnevni red
1. Zastupnička pitanja,
2. Program rada Skupštine HNŽK za 2017. godinu;
3. Program rada Vlade HNŽ/K za 2017. godinu;
4. Nacrt Zakona  o zaštiti od buke;
5. Mišljenje na prednacrt Zakona o mirnom rješavanju radnih sporova F BiH.

Sjednici su pristupili: Tomislav Martinović, Osman Macić i Mesud Džajić, te je
konstatirano da je na sjednici nazočno 26 zastupnika.

Prije prelaska na raspravu po točkama dnevnog reda, Predsjedavajući je izvijestio
zastupnike da su u materijalima dostavljeni izvodi iz zapisnika sa 22. redovne sjednice, te sa 3, 4.
i 5. izvanredne sjednice Skupštine.

Otvorena je rasprava.
Đuro Prkačin ukazao je na primjedbu, da u Izvodu iz zapisnika sa 4. izvanredne sjednice

Skupštine stoji: „Đuro Prkačin - izočan, a iz pojedinačnog izglasavanja po amandmanima stoji:
Đuro Prkačin suzdržan.“

Obavljeno je glasovanje o izvodima iz zapisnika uz tehničku ispravku da je na 4.
izvanrednoj sjednici bio izočan i gosp. Đuro Prkačin.



Nakon glasovanja, konsatirano je da su izvodi iz zapisnika sa 22. (redovne) sjednice
Skupštine, sa 3. (izvanredne) sjednice  4. (izvanredne) sjednice i sa 5. (izvanredne) sjednice
Skupštine jednoglasno usvojeni.

AD1. Zastupnička pitanja

Elmir Šator
Pitanje se odnosi na Vladu ili na premijera Vlade HNK-a, a glasi: „zašto ne postoji

kontinuitet u zabrani zapošljavanja državnih službenika i namještenika u ministarstva i druge
organe uprave, te zaposlenika u ustanovama i drugim institucijama koje se finansiraju iz Budžeta
HNK-a i iz vanbudžetskih fondova HNK-a, odnosno zašto je jedna odluka vrijedila od 01.10. do
31.12. prethodne godine, a potom je 17.01.2017. donesena nova odluka za period od rečenog,
dakle od 17.01., do 31.03.2017. godine, što se desilo u vrijeme od 01.01. do 16.01.2017. godine i
koliko je ljudi zaposleno u tom periodu u gore navedene strukture?

Adnan Velagić
Uputio je inicijativu. S obzirom da je Vlada HNK-a u budžetu posebnu pažnju stavila na

razvoj turizma u našem kantonu, dajem inicijativu da se prije ljetne turističke sezone pokrenu
radovi na sanaciji, dogradnji, asfaltiranju i proširenju postojeće putne komunikacije na
relacijama: preko Svitave prema Neumu i od Konjica prema Boračkom jezeru.

Stana Burić
Ja ću iznijet dvije svoje inicijative. Prvo ću se zahvalit i čestitat ministarstvu unutarnjih

poslova i premijeru i ministru na uspješno provedenoj akciji hapšenja kriminalaca, znači krenuli
smo s mrtve točke, čestitam još jednom i zahvaljujem se zato što je i u Ravnom napravljeno
pozitivnih pomaka, od otvaranja CIPS-a, opremanja policijske stanice, sa opremom, to su dva
vozila, ali mi smo i dalje u problemu, u problemu smo sad, na terenu Općine Ravno ostaje jedan
policajac, ne znam smijemo li javno iznositi jer zbog najezde imigranata sa istoka preko Crne
Gore, nove rute i DGS je povučen sa terena Općine Ravno. Znači ima ih tu, budu vrlo kratko i
odlaze na granicu sa Crnom Gorom i stvarno apeliram da se iznađe jedan politički kompromis da
se završi ova agonija sa policijom u Ravnom.

Druga inicijativa moja se odnosi na gospodarstvo. Ja poštujem svakoga ko radi i ulaže, ali
me zabrinjavaju potezi ovih velikih tržnih centara, vidim sad da je to i u svijetu, znači ti ljudi, ti
kapitalisti, zapravo ja ću ih nazvat robovlasnici, otvorili su na našem području velike tržne
centre, ima tu i naših ljudi, kroz te tržne centre prolazi svakojaka hrana, prolazi roba koja nije ni
viđena na carini, rezultat takve trgovine i takvih njihovih povlastica jest pražnjenje naših
prostora, znači naši ljudi odlaze trbuhom za kruhom dok nam ovi prazne skladišta iz Europe i
dobivaju za to naknadu i dilaju tu robu u ovu državu. Davno je rat prošao, znači ovdje je mirna
situacija, ljudi ne bježe od nemira, nego bježe od gladi. Moja inicijativa jest da se tim velikim
trgovačkim lancima, uvoznicima, jer mi ni uvoznike ne možemo kontrolirat, takvi smo kakvi
smo, na granici za 100 maraka se svašta napravi, znači da se na njihov prihod, ne na njihovu
dobit, dobit će oni sakrit, da se na njihov prihod stavi nekakav porez, ali to predlažem



sposobnijim ljudima, od sebe i pametnijim, da nam to ne padne na Ustavnom sudu. To je moja
inicijativa.

Aner Žuljević
Prvo pitanje ide prema Vladi.
Koliko je od početka mandata ove Vlade kupljeno novih auta, koji tip vozila, za koga i sa

koje budžetske stavke su ta vozila konkretno plaćena?
Drugo pitanje je, koliko na nivou Vlade kantona i resornih ministarstava imamo

formiranih komisija, po kojoj osnovi su te komisije formirane i koliko su plaćene svaka
pojedinačno?

Vesna Saradžić
Upućujem jednu inicijativu za poduzimanje mjera u cilju rješavanja prijevoza

srednjoškolaca na relaciji Glavatičevo-Konjic. Naime, godinama je prisutan problem prijevoza
srednjoškolaca sa područja Glavatičeva u Opštini Konjic, tačnije od 11.-og mjeseca 2011. godine
kada prijevoznik i zvanično prestaje sa radom. Mještani su se obraćali ministarstvu prometa i
komunikacija, tačnije odjeljenju za inspekcijske poslove ovdje u HNK-a, ministarstvu
obrazovanja, ministarstvu finansija i Vladi HNK-a, nažalost sluha nije bilo da se ovo riješi i
posljedice su itekako vidljive, trenutno roditelji privatnim kolima voze dva učenika i još bi dva
mogla vozariti, ostali učenici su upisani u školu u Sarajevu i Mostaru zbog izostanka prijevoza
do Konjica, Glavatičevo je udaljeno od Konjica 30 kilometara, dvoje učenika nije upisano uopšte
u srednju školu, roditelji nemaju primanja i zaista im to ne mogu priuštiti, dvije porodice su se
iselile u Mostar i Konjic prelaskom djece u srednju školu, jedna porodica se odselila u Konjic i
ponovo vratila po završetku školovanja njihove djece, a jedno dijete je ispisano iz srednje škole u
nedostatku prijevoza. Mjesna zajednica Glavatičevo ima 711 stanovnika i naslanja se na mjesnu
zajednicu Bjelimići koja ima 516 stanovnika. Sve što se dešavalo do 2011. godine do danas ne
može se ispraviti i mještani ovog kraja najbolje znaju kako su se nosili sa ovim novonastalim
životnim problemom. S obzirom da trenutno desetero djece pohađa završni razred u Osnovnoj
školi Glavatičevo ja ovim putem apelujem na resorno ministarstvo i na Vladu HNK-a da
pomognu ovim porodicama i zaustave njihovo eventualno preseljenje u druge gradove, uz vrlo
bitnu činjenicu da se radi o povratničkoj populaciji.

Zijat Mušić
Ja ću se osvrnuti ponovo na ono, mislim da ovo treba da služi, ova poslanička pitanja i da

se izjasnimo i o prethodno postavljenim pitanjima, dali smo zadovoljni i dali ih treba ponavljati,
pa ću ja biti uporan na nekim pitanjima koja postavljam već duži period. Pitanje koje sam
postavljao već, ja mislim da je sad skoro godinu dana ili 9 mjeseci, a to je ministarstvu za
boračka pitanja oko registra primanja iz boračkog registra, pa sam dobio nekoliko dosad
odgovora, evo najnoviji kaže, mišljenje, informacija ili kako kaže, da je ministarstvo pristupilo
izradi navedenog registra te da je isti izrađen u zadnom roku od 90 dana, i onda dole ponovo
pozivanje na pristup informaciji, ja razumijem ministra sve, ali ja sam ipak poslanik ove
Skupštine i mislim da meni kao poslaniku ako neko već ima uvid tamo, može se dostavit, ako je
izgrađen registar da mi se dostavi registar koji ste vi izradili. Kako ćete vi, ako mi čekali i dok
izmijenimo zakon o pristupu informacijama mislim da neću dok sam u ovom mandatu dobiti taj
registar, a zaista me interesuje i neću odustat od ovog pitanja sve dok, mislim da je osnovni
problem svih problema u toj kategoriji, a ima ih dosta, ovaj registar koji uporno, uporno ne



možemo da dobijemo, evo ni na kantonalnom, a ovakvi isti odgovori su i sa federalnog nivoa, pa
ću ja to danas ponovit da ministar, s kim se treba konsultovat, imamo tamo mi u Vladi to neko
zakonodavstvo, dali poslaničko pitanje, dali dostava informacija, ja ne tražim nikakve matične
brojeve, tražim ime i prezime, ime oca, kao što je svugdje i da se dostavi taj registar, ako možete
ispustiti te matične brojeve ono što je zabranjeno, da mi dostavite, da mi dostavite taj registar,
evo vidim da je konačno urađen po ovoj informaciji koju imam od ministarstva. Znači ovo je
odgovor na moje postavljeno pitanje i ponovo tražim da mi se kao poslaniku dostavi registar bez
matičnih brojeva, znači matične brojeve zacrnite, a ostalo možete dostaviti na traženo poslaničko
pitanje.
Drugo moje poslaničko pitanje, bilo je vrlo jasno i precizno, ja ću ga ponoviti. „Molim da mi
dostavite sva rješenja koja ste donijeli o preraspodjeli sredstava na proračunskim stavkama svih
proračunskih korisnika. Također tražim da mi se analitički navede utrošak tih sredstava za
svakog proračunskog korisnika, odnosno po svakom rješenju koje ste donijeli.“ I ovdje sam
dobio od 80%, 90% ministarstava prihvatljiv odgovor, i onda je odluka ili kopirana iz Službenih
novina ili je obrazložena odluka, ali dobio sam i ovakav odgovor, samo su mi pobrojane 44,
koliko ja znam, vidite odluke, i ovo je odgovor na moje poslaničko pitanje, mislim da ne
prozivam posebno ministra, ali ovaj odgovor nije to što je traženo u poslaničkom pitanju, ja
nemam službe, nemam administraciju kao poslanik i ako su mi poslate ove odluke onda je ta ista
služba iz tog ministarstva mogla da ove odluke kopira kao što su to uradili neki drugi ministri
kojima trebam čestitat što su onako uradili, znači donijeli su odluke, iskopirali su ih i ja sad
imam uvid, a ovo što se dostavlja ovo je ono „ma šta bi ja ili koga, znaš nek se on snalazi“, a
ubuduće ću imena prozivat, a prozivat ću imena ministara koji ovo rade. Ovo nije odgovor samo
meni, nego odgovor i dobiju svi poslanici, ako su zadovoljni ostali ja ću bit uporan dok ne
dobijem sve te, ja imam razlog zašto tražim to. Ovdje smo mi, Vlada i Skupština, stranke su bile
stranke dok se imenovale ministre, poslije toga ide da radimo, svi radimo za, tako smo rekli, za
građane ovog kantona, tako se bar kaže.

Ovo su dva pitanja koja ponovo ponavljam, da mi na ovo drugo oni koji nisu odgovorili
odgovore kako treba, a na ovo prvo ministre za boračka pitanja molim vas da nađete način da
ako ste ga već uradili da konačno dostavite taj registar kako bi mogli raditi na nekim daljim
koracima u toj oblasti, mislim da nam je to ovako prioritet u nekom vremenu.

I danas ću postaviti dva nova pitanja.
Ja sam već 6 godina u ovoj kantonalnoj skupštini, znam i kad sam prije 6 godina dostavio

da su sredstva za dodjelu stipendija našim studentima bila negdje oko 600 i nešto hiljada maraka,
sad su ona 1.800.000 KM, mislim da treba biti i više, ali ću danas jasno biti precizan, ne znam
kuda više ta sredstva idu i kome, pa ću ministru za obrazovanje postaviti jasno poslaničko
pitanje, da mi se dostave imena i prezimena svih dosad korisnika, pošto smo završili tu, svih onih
koji koriste stipendije i subvencije, znači ime i prezime, ne da dobijem odgovor ima 1.480, nego
ime i prezime jednih i drugih, ako smo to mi radili preko javnih poziva onda da ne bude ponovo
odgovor „ne mogu vam ja dostavit radi zakona o zaštiti pristupa informacijama“, kojih
informacija ako smo to imali javni poziv i imena se tamo znaju, mene interesuje da se znaju sva
imena korisnika ovih stipendija i subvencija. To je jedno pitanje.

I drugo pitanje. Gospodine premijeru negdje u januaru mjesecu gledao sam vaš intervju
na Naša TV-e, odličan, taman gledam sat vremena, kontam sad ću premijera zovnut i čestitat
kako je sve poredao stvari u ovom kantonu izuzetno dobro i onda u zadnjih 5 minuta nisam vas
mogao zovnut a danas vam moram postavit pitanje, kažete vi tamo „da ste konačno ili se to
pravdate politički, konačno ste u budžetu riješili finansiranje HAZU-a“, pa ja kontam ja ne znam



to, postavljao sam jednom pitanje, nisam vidio u budžetu pa vas pitam da mi odgovorite jeste li
vi kroz ovaj budžet kao kantonalna vlada riješili finansiranje Hrvatske akademije znanosti u
umjetnosti, jer to ste rekli 5 minuta pred kraj emisije, imam ja snimak, ja ću vam ga pokazat, a vi
ćete mi odgovorit.

AD 2. Program rada Skupštine HNŽ/K za 2017. godinu
Obrazloženje je dao predsjedavajući Skupštine Šerif Špago.
Otvorena je rasprava.
U raspravi su sudjelovali: Amer Zagorčić, Vesna Saradžić, Đuro Prkačin, Aner Žuljević,

Stana Burić i Luka Faletar.
S obzirom na iznesene primjedbe, predsjedavajući je predložio da Kolegij Skupštine za

slijedeću sjednicu pripremi prečišćen tekst Programa rada Skupštine, uz usaglašavanje sa
Programom rada Vlade.

AD 3. Program rada Vlade HNŽ/K za 2017.godinu
U ime predlagača obrazloženje je dao predjsednik Vlade HNŽ/K dr.sc Nevenko Herceg i

predložio određene dopune u dijelu Programa rada Ministarsva unutarnjih poslova, Ministarstva
financija i Ministarstva poljoprivrede, šumarstva i vodoprivrede.

Otvorena je rasprava.
U raspravi su sudjelovali: Amer Zagorčić, Stana Burić i Aner Žuljević.

Predsjadavujući Skupštine je predložio sljedeći zaključak:
1. Program rada Vlade HNŽ/K za 2017. godinu predstavlja osnov za rad Skupštine

HNŽ/K u dijelu koji se odnosi na zakonodavnu aktivnost i mjere iz nadležnosti Skupštine
HNŽ/K, a do donošenja Programa rada Skupštine HNŽ/K za 2017. godinu.

2. Zaključak stupa na snagu danom donošenja i objavit će se u Službenim novinama
HNŽ/K.

Isto tako, Predsjedavajući je predložio da se donese sljedeći zaključak:
3. Prijedlozi izneseni od zastupnika na sjednici Skupštine dostavit će se Vladi HNŽ/K

kako bi iste uzela u razmatranje pri izradi mjesečnih planova rada Vlade,
4. Zaključak stupa na snagu danom donošenja i objavit će se u Službenim novinama

HNŽ/K.

Obavljeno je glasovanje o Odluci o usvajanju Programa rada Vlade u čiji sastav ulaze
dopune po prijedlogu predsjednika Vlade.

Nakon glasovanja konstatirano je da je većinom glasova uz 3 protiv i 3 suzdržana glasa
usvojena Odluka o usvajanju Programa rada Vlade HNŽ/K za 2017. godinu.

Obavljeno je glasovanje o predloženom  prvom zaključku.
Nakon glasovanja konstatirano je da je većinom glasova uz 3 protiv i 2 suzdržana glasa

usvojen sljedeći zaključak:
1. Prijedlozi izneseni od zastupnika na sjednici Skupštine dostavit će se Vladi HNŽ/K,

kako bi iste uzela u razmatranje pri izradi mjesečnih planova rada Vlade HNŽ/K.
2. Zaključak stupa na snagu danom donošenja i objavit će se u Službenim novinama

HNŽ/K.



Obavljeno je glasovanje o predloženom drugom zaključku.
Nakon glasovanja konstatirano je da je većinom glasova uz 3 protiv i 2 suzdržana glasa

usvojen sljedeći zaključak:
1. Program rada Vlade HNŽ/K za 2017. godinu predstavlja osnov za rad Skupštine

HNŽ/K u dijelu koji se odnosi na zakonodavne aktivnosti i mjere iz nadležnosti Skupštine
HNŽ/K, a do donošenja Programa rada Skupštine HNŽ/K za 2017. godinu.

2. Zaključak stupa na snagu danom donošenja i objavit će se u Službenim novinama
HNŽ/K.

AD 4. Nacrt zakona o zaštiti od buke
U ime predlagača obrazloženje je dao pomoćnik ministra trgovine, turizma i zaštite

okoliša Zejnil Trešnjo.
Otvorena je rasprava.
U raspravi su sudjelovali: Amer Zagorčić, Vesna Saradžić, Davor Pehar, Zoran Krešić i

Šerif Špago.
Nakon rasprave predložen je sljedeći zaključak:
1. Prihvata se Nacrt zakona o zaštiti od buke kao dobra osnova za izradu prijedloga

zakona.
Primjedbe, prijedlozi i mišljenja na nacrt zakona izneseni na sjednici Skupštine
HNŽ/K dostavit će se Vladi HNŽ/K na razmatranje.

2. Ostavlja se rok od 10 dana da zastupnici dostave dodatne prijedloge u pisanom
obliku;

3. Zaključak stupa na snagu danom donošenja i objavit će se u Službenim novinama
HNŽ/K.

Obavljeno je glasovanje.
Nakon glasovanja konstatirano je da je zaključak jednoglasno usvojen.

AD 5. Mišljenje na prednacrt Zakona o mirnom rješavanju radnih sporova F BiH
U ime predlagača obrazloženje je dao Antonio Vujica, pomoćnik ministra za sektor rada.
Otvorena je rasprava.
U raspravi su sudjelovali: Drago Tule, Amir Šelo i Tomislav Martinović.
Nakon rasprave predložen je sljedeći zaključak:
1. Skupština HNŽ/K prihvaća zaključak Vlade HNŽ/K broj 01-1-02-109/17 od

17.01.2017. godine na prednacrt federalnog Zakona o mirnom rješavanju radnih sporova.
2. Zaključak iz točke 1 čini sastavni dio ovog zaključka.
3. Ovaj zaključak će se dostavit Federalnom ministarstvu rada i socijalne politike.
4. Zaključak stupa na snagu danom donošenja i objavit će se Službenim novinama

HNŽ/K.
Obavljeno je glasovanje.
Nakon glasovanja konstatirano je da je uz 3 glasa protiv, većinom glasova usvojen

zaključak.



Sjednica je završena u 15:00 sati.

Zapisničar                                                                                             Predsjedavajući

Dario Topić Šerif Špago


